
Татарстан Республикасы Арча муниципаль районы  “Наласа гомуми үсеш бирү төрендәге “Балачак” 

балалар бакчасы муниципаль бюджет мәктәпкәчә белем бирү учреждениесе 

№ 3 

Ноябрь , 2025 ел  

              Ата-аналар һәм балалар өчен кызыклы 

Ноябрь.Ноябрь.  
Төннҽрне озайтып,көннҽрне кыскартып, 

Кояш та иртҽрҽк баядыр. 

Җиллҽрен,яңгырлы карларын ияртеп 

Хҽерлең белҽн кил, ноябрь . 

Агачлар шҽп-шҽрҽ,Уҗымнар яшҽрҽ 

Һҽр фасыл үзенчҽ матур ул. 

Яфраклар бураны,урамны урады 

Ак карлар яуганчы ятыр ул. 

Нур чҽчҽ кояшың,җылылык тоясың 

Син шулай алдыйсың ,ноябрь. 

Чыгасың сөенеп,җҽйгечҽ киенеп 

Аннары яңгырың коядыр. 

Күңеллҽр моңлана,керфеклҽр дымлана 

Ник моңсу син шулай ноябрь? 

Яшьлекнең көзлҽре,күңелдҽ үзлҽре 

Онытылмый.Тик белмим каядыр?! 

Игеннҽр урылган,барсы да җыелган 

Кирҽккҽн никадҽр тырышлык. 

Ҽ бүген йөрҽклҽр тели тик телҽклҽр 

Бир, Раббым ил-көнгҽ тынычлык, 

Бир, Раббым бары тик тынычлык… 

 

                                            Динҽ Камалетдинова   

«Бала куркынычсызлыгы-әти-әни җаваплылыгында!» 

 «Көз һәм кыш көннәрендә боз өстендә куркынычсызлык кагыйдәләре»  

 Беренче боз хасил булу белҽн балаларның хоккей уйнау һҽм шугалакта шуу телҽге барлыкка 

килҽ. Ата-аналар балаларын елга буена караучысыз җибҽрмҽсеннҽр иде. Игътибарлы булу һҽм 

куркынычсызлык кагыйдҽлҽрен төгҽл үтҽү зарур. Иң беренче һҽм иң гади кагыйдҽ: ихтыяҗ бул-

маганда боз өстенҽ кермҽгез. Ҽ керергҽ туры килсҽ, салынган сукмаклардан гына йөрегез. Алар 

булмаганда бозның ныклыгын таяк белҽн тикшерегез. Бозның катылыгын аяк белҽн тибеп тикше-

рергҽ һич ярамый. Елгаларда су 10 сантиметр калынлыкта катса гына кеше өчен куркыныч бул-

мый. Елга тамакларында, камышлыкларда боз юкарак була. Ҽгҽр һава температурасы өч көн 

дҽвамында 0 градустан югарырак тора икҽн,  бозның калынлыгы 25 процентка  кими. Бозның ка-

лынлыгын гади күз белҽн дҽ билгелҽп була: зҽңгҽрсу төстҽге боз – ныклы, ак төстҽгесе  юкарак, 

соры яисҽ саргылт булса,  ышанычсыз. Ҽгҽр дҽ боз өстендҽ бҽла-каза чыкса, паникага би-

релмҽскҽ, кискен хҽрҽкҽтлҽр ясамаска кирҽк. Ҽгҽр дҽ, боз ярылып, салкын суга батсагыз, 

нишлҽргҽ?                                       Бу очракта кулларны җҽеп,  ничек тҽ булса, бозга башта 

бер аякны, аннан соң икенчесен күтҽреп, шуышып, менҽргҽ кирҽк. Ҽгҽр дҽ боз сезнең авырлыкка 

чыдаса, ҽкрен генҽ ярга таба үрмҽлҽргҽ була. Кайсы ярдан килгҽнсез, шул якка үрмҽлҽргҽ  кирҽк, 

чөнки анда боз тикшерелгҽн.                                                                                                                                                         

 Ҽгҽр дҽ сезнең ярдҽм талҽп ителсҽ, нишлҽргҽ?                                                                          

Озын таяк, такта, яисҽ бау табарга кирҽк. Йҽ булмаса шарф, каеш һҽм киемнҽрне бергҽ  бҽйлҽргҽ 

була. Бозга ятып, шушы ҽйберлҽр белҽн бҽлагҽ таручы ягына шуыша башлагыз. Суга батучы яны-

на җитҽргҽ бер-ике метр калгач, туктарга һҽм  таякны, тактаны яисҽ бауны сузып, бҽлагҽ таручы-

ны куркыныч зонадан чыгарырга тырышыгыз. Зыян күрүчене коткаргач, җылы урын табып, аның 

юеш киемнҽрен салдырырга, тҽнен спирт яисҽ аракы белҽн ышкырга, кайнар чҽй эчерергҽ кирҽк. 

 ЯРАМЫЙ: 

- тиз агымлы, чишмәле, елга кушылдыклары янында боз өстенә керү; 

- ярылган боз читенә килү, күпсанлы бәкеләр белән тишкәләнгән боз өслегендә йөрү; 

 ЯРЫЙ: 

- кешеләргә боз калынлыгы 7 сантиметрдан да ким булмаганда гына боз өслегенә керү; 

- боз калынлыгы 25 сантиметрга җиткәч, гомуми массасы 1,5 тоннаны тәшкил иткән транспорт 

чараларына елга аша боз кичүлҽреннҽн йөрү. 

 Ҽнием - иң назлы, яратучан, игелекле, бөтен дөньяда бердҽнбер. Балалар бакчасында 

Ҽнилҽр көнен бҽйрҽм итү яхшы традициягҽ ҽверелде, аның төп максаты-мҽктҽпкҽчҽ яшьтҽге 

балаларда анага карата ярату һҽм хөрмҽт тҽрбиялҽү, балаларның иҗади сҽлҽтлҽрен үстерү һҽм 

бҽйрҽмнең уңайлы, өй атмосферасын булдыру. Бу бҽйрҽмгҽ беркем дҽ битараф кала алмый. 

Нҽкъ менҽ шуңа күрҽ безнен балалар бакчасында Ҽнилҽр көненҽ бөтен бала да ныклап 

ҽзерлҽнде. Балалар үз куллары белҽн ҽнилҽренҽ бүлҽклҽр ҽзерлҽделҽр. Алар яраткан ҽнилҽрен 

күңелгҽ үтеп керерлек шигырьлҽре белҽн котладылар, назлы һҽм матур җырлар җырладылар, 

күңелле биюлҽр башкардылар. Ҽнилҽр дҽ читтҽ калмады, төрле конкурсларда бик телҽп кат-

наштылар. Балалар бакчасы мөдире Эльмира Рашат кызы залда утыручы ҽнилҽрне бҽйрҽм 

белҽн котлап, ихлас телҽклҽрен җиткерде. 

Без дҽ ҽнилҽрне чын күнелебездҽн шушы матур бҽйрҽмнҽре белҽн котлыйбыз. Сезнен тор-

мышыгыз яхшылык һэм яктылык, мҽхҽббҽт, якыннарыгызның күңел җылысы һҽм игътибары 

белҽн тулып, йөзлҽрегез елмаюдан яктырып, нурлар чҽчеп торса иде!  

 Бҽйрҽм уңаеннан балалар бакчасында «Бердҽмлектҽ - безнең көч!» исемле патриотик тҽрбия 

чарасы үткҽрелде. Балалар дҽүлҽтебезнең никадҽр зур, матур һҽм бай булуын белделҽр. Дҽүлҽт сим-

воллары турында белемнҽрен ныгыттылар, халыкларның үзара ничек дус яшҽүлҽре турында 

сөйлҽделҽр, фикер алыштылар.Төрле миллҽт кешелҽренең иң югары максатларга ирешү өчен бер-

лҽшүе, Ватанга карата чиксез мҽхҽббҽте һҽм ватанпҽрвҽрлеге илебезгҽ тарих сынауларын җиңеп 

чыгарга ярдҽм иткҽн. 

«4 нче ноябрь - Халыклар бердәмлеге көне.» 

 «12 ноябрь - Песнәкләр көне!» 

 Безнең  балалар бакчасында экологик сҽгатьлҽр уз-

ды .Песнҽклҽр көне турында ҽңгҽмҽ кордык, кошлар турын-

да табышмакларга җаваплар эзлҽдек,шигырьлҽр укы-

дык,төсле кҽгазьдҽн песнҽклҽр кисеп ябыштырдык.Кошлар 

безнең дусларыбыз,аларга һҽрвакыт ярдҽм итеп торырга 

кирҽклеге турында сөйлҽштек. 

 Кыш көне балалар песнҽклҽрне ашатыр өчен җим-

леклҽр ясап элеп куялар. Салкын вакытта алар орлык белҽн 

тукланалар, сөяктҽн калган итне дҽ бик яратып чукыйлар, 

терлек маен ашыйлар. 

Балаларда табигатькҽ карата игътибарлы, сакчыл булуны 

кечкенҽдҽн тҽрбиялҽү бик ҽһҽмиятле.  

  Бүгенге көндҽ фҽн һҽм технологиялҽрнең алга китеше, безнең көндҽлек тормышта да фҽн һҽм техниканың 

роле зур урын алып торуы күзҽтелҽ. Шул унайдан безнен балалар бакчасында   “Фҽн сҽгатьлҽре” дайми рҽвештҽ 

үткҽрелеп килҽ. Ҽти-ҽнилҽр тырышлыгы белҽн ясалган эшлҽнмҽлҽрдҽн күргҽзмҽ, төрле кызыклы тҽҗрибҽлҽр, 

мҽктҽпкҽ биология кабинетына мавыктыргыч сҽяхҽтлҽр, балаларга фҽнни дөньяны яктыртып бара. 

  Ноябрь аенда мҽктҽпкҽ экскурсия булдырылды Балалар биология кабинетына мавыктыргыч сҽяхҽт ясады-

лар. Биология фҽннҽре укытучысы Динҽ Камил кызы кызыклы һҽм мавыктыргыч итеп, балаларга үсемлеклҽр өчен 

биологик микроскоп- ул зурайта торган оптик прибор, аның ярдҽмендҽ гади күз белҽн күренми торган микро- 

предметларны һҽм объектлар тикшерүлҽре турында сөйлҽде, аңлатты. Балалар үзлҽре дҽ бик кызыксынып күзҽт-

телҽр, сҽяхҽт бик файдалы оештырылды.  

Газетаны оештыручы һәм баш мөхәррир: Шагиева А.К.,  Галиуллина А.Ф.                                                                                         

Редколлегия әгъзалары: Гафурова Р.А., Хөсәенова Р.Н, Гафурова Э.Р.                                                                                                    

Адрес: 422018   ТР,Арча районы, Наласа авылы, Үзәк урам, 76 йорт 

 Ноябрь  аенда кечкенҽлҽр төркеменҽ йөрүче егетебез Төхфҽтуллин Йосыф туган көнен  

билгелҽп үтте. Йосыфка сҽламҽт, озын гомерле, бҽхетле, акыллы, тҽүфыйклы булып, ҽти-ҽни 

тигезлегендҽ үсүен телҽп калабыз. 

"Татарча диктант" 
акциясенә кушылдык  


